კომენტარები ასოცირების შეთანხმებისა და დღის წესრიგის იმპლემენტაციის 2019 წლის სამოქმედო გეგმის პროექტზე - გარემოსდაცვა და კლიმატი, ენერგეტიკა
მწვანე ალტერნატივა 

ძირითადი შენიშვნები
· სამოქმედო გეგმა  გარემოსდაცვის და კლიმატის ნაწილში ძირითადად მიზნად ისახავს კანონმდებლობის ჰარმონიზაციას, თუმცა მასში სრულფასოვნად არ არის წარმოდგენილი ასოცირების დღის წესრიგის როგორც მოკლევადიანი  და საშუალო ვადიანი პრიორიტეტების სრულფასოვანი განხორციელება და  რა ქმედებებს განახორციელებენ შესაბამისი უწყებები, მაგ. შემდეგი პრიორიტეტის  „საზოგადოებისთვის გარემოს შესახებ ინფორმაციის ხელმისაწვდომობის უზრუნველყოფა და საზოგადოების მონაწილეობა გადაწყვეტილების მიღების პროცესში,“ განსახორციელებლად. 

· გეგმაში საერთოდ არ არის გაწერილი  ასოცირების დღის წესრიგის უმნიშვნელოვანესი საშუალო ვადიანი პრიორიტეტის მე-3 გარემოსდაცვითი სამოქმედო გეგმის შესრულება, და პრაქტიკული ქმედებების თვალსაზრისით მხოლოდ მისი გარკვეული ნაწილებია წარმოდგენილი, ძირითადად ნარჩენების მართვის სექტორში.

· ამასთან, 2018 წლის სამოქმედო გეგმის შესრულების ანალიზი გარემოს დაცვის სექტორში ნათელ ჰყოფს, რომ ქმედებათა დიდი ნაწილი არ იყო შესრულებული, მათ შორის ძირითად სექტორებში და მნიშვნელოვნად ჩამორჩება საგზაო რუკას[footnoteRef:1]. შესაბამისად, მნიშვნელოვანია რომ გააზრებულ იქნას რა იწვევს ამ ჩამორჩენას და რა პრობლემები უდგათ შესაბამის ორგანოებს ამ მიმართებით. [1:  http://moe.gov.ge/res/images/file-manager/sajaro-informacia/roadmapsforEUapproximationGEO.pdf] 


· აღსანიშნავია, რომ გარემოს დაცვისა და სოფლის მეურნეობის სამინისტრო საგაზაფხულო სესიისთვის გეგმავს, ცვლილებების შეტანას გარემოსდაცვით კოდექსში, რომელსაც საკმაოდ ნეგატიური ზემოქმედება ექნება მოკლევადიან პრიორიტეტზე,  „გარემოსდაცვითი მმართველობის გაძლიერება გარემოზე ზემოქმედების შეფასებასთან, სტრატეგიულ გარემოსდაცვით შეფასებასთან დაკავშირებით ახალი კანონმდებლობის მიღებითა და  იმპლემენტაციის გზით;“ რომელიც  2017-2018 წლებში შესრულდა. ეს საკანონმდებლო ცვლილება ასევე არაა წარმოდგენილი გეგმაში

გამორჩენილი ვალდებულებები

· გარემოსდაცვითი პასუხისმგებლობის კანონზე მუშაობა მიმდინარეობდა, რომელზეც  მუშაობა  2018 წლის განმავლობაში მიმდინარეობდა, საერთოდ აღარ განიხილება 2019 წლის გეგმაში. კანონმა უნდა შემოიღოს „დამბინძურებელი იხდის“ პრინციპს, რათა თავიდან იქნეს აცილებული და გამოსწორებული გარემოსთვის მიყენებული ზიანი 2004/35/EC დირექტივის შესაბამისად.[footnoteRef:2] [2:  ასოცირების ხელშეკრულებით საბოლოო ვადა  2017 წლის 1 სექტემბერი] 


· არ არის წარმოდგენილი ის ქმედებები, რომელსაც ახორციელებს მთავრობა წიაღის სექტორის რეფორმის განხორციელების თვალსაზრისით, მათ შორის რა ქმედებებს დგამს მთავრობა, მოპოვებითი მრეწველობის ნარჩენების მართვის  2006//21/EC   დირექტივის შესრულების კუთხით.[footnoteRef:3]  [3:  იგივე] 


·  ენერგოგაერთიანებასთან აღებული ვალდებულებებით, საქართველოს 2018 წლის 31 დეკემბრამდე უნდა უზრუნველყო აპროქსიმაცია შესაბამის დირექტივებთან მიმართებაში, რაც სრულად იყო ასახული 2018 წლის სამოქმედო გეგმაში აქტივობები 192.1 -201.3 [footnoteRef:4] სამწუხაროდ, არაა პროგრესი არც ერთ დირექტივასთან მიმართებაში, მიუხედავად იმისა, რომ  სამოქმედო გეგმაში აღნიშნულ დირექტივების ნაწილთან აპროქსიმაციის ვადები  2018 წლის 31 დეკემბრამდე იყო. ამასთან, ეკონომიკისა და მდგრადი განვითარების სამინისტროს არ გამოუტანია საზოგადოებრივი განხილვისთვის არც ერთი კანონპროექტი და/ან გეგმა, რომელიც ასახავდა ზემოთაღნიშნულ დირექტივებს. ხოლო 2019 წლის სამოქმედო გეგმაში ენერგეტიკული ნაწილი სრულიად უგულვებელყოფილია [4:  https://bit.ly/2HWlT2s] 


წარმოდგენილი სამოქმედო გეგმა

· სასიხარულოა, რომ წარმოდგენილი სამოქმედო გეგმის 340 პუნქტი „ატმოსფერული ჰაერის ხარისხის და მისი გაუმჯობესებისთვის დაგეგმილი ღონისძიებების შესახებ მოსახლეობისთვის დროული და სრულყოფილი ინფორმაციის მიწოდების მიზნით ატმოსფერული ჰაერის ხარისხის ვებპორტალის შექმნა“ დასრულებულია და გაშვებულია 2019 წლის იანვარში.

· სრულადაა წარმოდგენილი კლიმატის  სექტორში განსახორციელებელი აქტივობები, როგორც ასოცირების ხელშეკრულების (367.1, 369.1, 375.1 )ასევე DCFTA-ს ფარგლებში (298.1-298.2, 600.8 -600.9 აქტივობები) 

· DCFTA-ს ფარგლებში წარმოდგენილია დაგეგმილი ქმედებები სატყეო სექტორში -( აქტივობები  600.5-600.7) , და დაგეგმილი ქმედებები თევზჭერასთან მიმართებაში (აქტივობები 600.4 და 602.1). თუმცა ამავდროულად, არაა წარმოდგენილი მთავრობის საქმიანობა სხვა მრავალმხრივი გარემოსდაცვითი ხელშეკრულებების შესრულების შესახებ ასოცირების შეთანხმების მეცამეტე თავის 230 პარაგრაფისა ასოცირების დღის წესრიგის თანახმად. 

· რადიაციული და ბირთვული უსაფრთხოების სექტორში წარმოდგენილი ქმედებები მიჰყვება რადიაციული ნარჩენების 15 წლიან სტრატეგიას და სამოქმედო გეგმას.

